
CAP. V. 
13

11 Beati vuì quandu i ommi ve malediàn e ve perseguitiàn, e calünnianduve diàn de vuì tüttu u mâ per
cauza mæ.

12 Rallegræve e giübilæ, perchè grande l’è a vostra
ricumpensa ne u sê; perchè cuscì han perseguitòu i prufeti che sun stæti primma de vuì.

13 Vuì seì a sâ da tæra; che se a sâ a diventa inscipida, cun che cosa se purià saâ? А n’è ciü bunha da fâ ninte, se nun da ese da cacciâ via e pestissâ dâ gente.

14 Vuì seì a lüxe du mundu: nu se peu ascunde ünha
sittæ scitüâ surva d’ün munte.

15 Nè assendan a lampa e a mettan sutt’a u stâ, ma
in sciu candê, perchè a fasse lümme a tütta a gente de
caza.

16 Cuscì deve risprende a vostra lüxe davanti a i
ommi, perchè possan vedde ê vostre bunhe opere e glorificâ, u vostru Puæ che u l’è ne i sê.

17 Nu stæ a credde che mi segge vegnüu per desfâ
a lezze o i prufeti; nu sun vegnüu per abulîla, ma per
cumpîla.

18 Perchè in veitæ ve diggu che finchè nu passa u
sê e a tæra, nu trapassià ün i o ün puntin da lezze fin
a tantu che tüttu nu segge adempìu.

